
Апелляция инстанциясида




Биринчи инстанцияда ишни кўришда

маърузачи: судья М.Ахмедов




раислик қилган судья – В.Цветков
ТОШКЕНТ ШАҲАР СУДИ ЖИНОЯТ ИШЛАРИ БЎЙИЧА СУДЛОВ ҲАЙЪАТИ АПЕЛЛЯЦИЯ ИНСТАНЦИЯСИНИНГ

А  Ж  Р  И  М  И

2021 йил 25 май куни Тошкент шаҳар суди жиноят ишлари бўйича апелляция инстанцияси судлов ҳайъати ўз биносида, очиқ суд мажлисида, раислик қилувчи: Д.Ражабов, ҳайъат судьялари: Э.Тургунбоев ва М.Ахмедовдан иборат таркибда, судья катта ёрдамчиси Ш.Косимовнинг котиблигида, тарафлардан Тошкент шаҳар прокуратурасининг бўлим прокурори Х.Парпиев, судланувчи Ш.Ш ва унинг ҳимоячиси Ш.Қаландарова, судланувчи Ж.Ж ва унинг ҳимоячиси Б.Файзиевларнинг иштирокида, Ш.Ш, Ж.Жларга оид жиноят ишини судланувчилар томонидан келтирилган шикоятлар асосида апелляция тартибида кўриб чиқиб, қуйидагиларни 

А Н И Қ Л А Д И:
Жиноят ишлари бўйича Мирзо Улуғбек туман судининг 2021 йил 
30 мартдаги ҳукмига кўра,

Ш.Ш.Ш, 1984 йил 1 июнда Тошкент шаҳрида туғилган, миллати ўзбек, Ўзбекистон Республикаси фуқароси, маълумоти олий, вақтинча ишсиз, оилали, уч нафар фарзанди бор, муқаддам судланган: жиноят ишлари бўйича Мирзо Улуғбек туман судининг 20.11.2020 йилдаги ҳукмига кўра, Ўзбекистон Республикаси ЖК 169-моддаси 2-қисмнинг “г” банди билан 3 йил озодликни чеклаш жазоси тайинланган, ҳозирда жазонинг 2 йил 10 ой 16 куни ўталмаган, Тошкент шаҳар, Мирзо Улуғбек тумани, Қорасу-1 мавзеси, 3-уй, 9-хонадонда яшаган, айблов хулосаси нусхасини ўз вақтида олган, иш бўйича 13.02.2021 йилда “қамоққа олиш” тарзидаги эҳтиёт чораси қўлланилган
Ўзбекистон Республикаси ЖК 169-моддаси 3-қисмининг “а” бандида назарда тутилган жиноятни содир қилганликда айбдор деб топилиб, шу моддага асосан 5 йил муддатга озодликдан маҳрум қилиш жазоси тайинланган.
Ўзбекистон Республикаси ЖКнинг 60, 61-моддаларига асосан тайинланган жазога жиноят ишлари бўйича Мирзо Улуғбек туман судининг 20.11.2020 йилдаги ҳукми билан тайинланган жазонинг ўталмаган қисмини қисман қўшиш йўли билан унга узил-кесил 5 йил 1 ой муддатга озодликдан маҳрум қилиш жазоси тайинланган.
Жазони ўташ муддати 2021 йил 12 февраль кундан ҳисобланиб, жазони умумий тартибли колонияларда ўташи белгиланган.

Ж.Ж.Ж, 1979 йил 21 январда Қашқадарё вилоятида туғилган, миллати ўзбек, Ўзбекистон Республикаси фуқароси, маълумоти ўрта, вақтинча ишсиз, ажрашган, икки нафар фарзанди бор, муқаддам судланган: жиноят ишлари бўйича Юнусобод туман судининг 30.04.2019 йилдаги ҳукмига кўра, Ўзбекистон Республикаси ЖКнинг 273-моддаси 2-қисми билан 57-моддасини қўлланган ҳолда 4 йил муддатга озодликни чеклаш тарзидаги жазо тайинланиб, ҳозирда жазонинг 2 йил 9 ой 3 куни ўталмаган, Тошкент шаҳар, Мирзо Улуғбек тумани, Т.Малик кўчаси, 7-уй, 7-хонадонда яшаган, айблов хулосаси нусхасини ўз вақтида олган, иш бўйича 13.02.2021 йилда “қамоққа олиш” тарзидаги эҳтиёт чораси қўлланган

Ўзбекистон Республикаси ЖК 169-моддаси 2-қисмининг “в,г” бандларида назарда тутилган жиноятни содир этганликда айбдор деб топилиб, шу моддага асосан 3 йил муддатга озодликдан маҳрум қилиш жазоси тайинланган.
Ўзбекистон Республикаси ЖК 60, 61-моддаларига асосан тайинланган жазога жиноят ишлари бўйича Юнусобод туман судининг
30.04.2019 йилдаги ҳукми билан тайинланган жазонинг ўталмаган қисмини қисман қўшиш йўли билан унга узил-кесил 3 йил 1 ой муддатга озодликдан маҳрум қилиш жазоси тайинланган.
Жазони ўташ муддати 2021 йил 12 февраль кундан ҳисобланиб, жазони манзил колонияларда ўташи белгиланган.
Суднинг ҳукмига кўра, судланувчи Ш.Ш хавфли рецидивист бўла туриб, ўзининг жиноий шериклари Ж.Ж ва Н.Базаровлар билан бир гуруҳга бирлашиб, олдиндан тузилган режага кўра, Ш.Ш ўзганинг мол-мулкини яширин равишда талон-торож қилиш ва ўзининг жиноятини яшириш мақсадида Н.Базаровга ўғирлик жиноятини содир этиш учун Мирзо Улуғбек тумани, Қорасу-1 мавзеси, 13АБ-уй, 42-хонадонда жойлашган уяли телефон аппаратлари савдоси билан шуғулланувчи дўконни кўрсатган.
Шундан сўнг, Н.Базаров 2021 йил 29 январь куни тахминан соат
04:20 ларда мазкур дўконнинг нархи 350.000 сўмлик бўлган ойнадан ясалган эшикларини Ш.Ш томонидан жиноят содир этишда фойдаланиш учун берилган темир болға билан синдириб, дўконга ғайриқонуний равишда киришига эришиб, А.Мусахановга тегишли бўлган умумий нархи 15.000.000 сўм бўлган 27 дона уяли телефон аппаратларини ва 8 дона “Smart Watch” русумли қўл соатларини ўғирлаб, 580.000 сўмлик телефон экрани ғилофларини синдириб, жами А.Мусахановга 15.930.000 сўм зарар етказиб, дўкон ташқарисида қолиб атрофни кузатган Ж.Жга ўғирланган нарсаларни бериб, ҳодиса жойидан яширинишган.
Мазкур ҳукм билан Н.Базаров ҳам судланган бўлиб, унга нисбатан протест ёки шикоят келтирилмаганлиги сабабли унинг қисми муҳокама қилинмайди.
Судланувчи Ш.Ш ўз шикоятида, у ўғирлик жиноятини содир қилмаганлигини, жиноят содир бўлган вақтда уйида бўлганлигини, дастлабки тергов жараёнида унга тазйиқ ўтказилганлиги сабабли дўконни у кўрсатганлиги ҳақида кўрсатма берганлигини, у фақатгина жиноятни яширганлигини баён қилиб, унинг ҳаракатларини жиноятни яшириш деб баҳолашни ва унинг оилавий шароитини инобатга олган ҳолда енгилроқ жазо тайинлашни сўраган.
Судланувчи Ж.Ж ўз шикоятида, унга нисбатан оғир жазо тайинланганлигини баён қилиб, оиласида ягона боқувчилигини, соғлиғини инобатга олиб, озодликдан маҳрум қилиш билан боғлиқ бўлмаган жазо тайинлашни сўраган.
Судлов ҳайъати, иш бўйича судья М.Ахмедовнинг маърузасини, прокурор Х.Парпиевнинг суд ҳукмини ўзгаришсиз қолдириш ҳақидаги хулосасини, судланувчи Ш.Ш ва адвокат Ш.Қаландарова, судланувчи Ж.Ж ва адвокат Б.Файзиевларнинг шикоятларни қаноатлантириш ҳақидаги фикрларини тинглаб, шикоят важларини жиноят иши ҳужжатлари билан бирга таҳлил қилиб, қуйидаги асосларга кўра суд ҳукмини ўзгаришсиз қолдиришни лозим топади.
Биринчи инстанция суди томонидан жиноят ишини судда кўришда Ўзбекистон Республикаси ЖПКнинг 22, 26-моддалари талабларига тўлиқ риоя қилинган.
Суд ҳукмида баён этилган хулосалар ҳақиқий иш ҳолатига мувофиқ бўлиб, ушбу хулосалар суд муҳокамасида Ўзбекистон Республикаси ЖПКнинг 95-моддаси тартибида баҳоланган далиллар билан асослантирилган.
Судланувчи Ш.Ш биринчи инстанция судида ўз айбига иқрор бўлмасдан, Ж.Ж эса ўз айбига қисман иқрорлик билдириб берган кўрсатувларидан ташқари, уларнинг айби ҳодиса жойини кўздан кечириш, тинтув, кўрсатувларини ҳодиса жойида текшириш, шахсни таниб олиш баённомалари, жабрланувчи А.Мусаханов, гувоҳ Ш.Жалолов, Д.Абдуллахўжаев, Э.Усмонов, Э.Атавуллаевларнинг кўрсатувлари, 
суд- трассологик экспертиза хулосаси, жиноят қуроли деб топиш тўғрисидаги қарор, далилий ашё деб топиш тўғрисидаги қарор ҳамда бошқа далиллар йиғиндиси билан тўлиқ исботланган.
Шунингдек, биринчи инстанция суди судланувчи Н.Базаров томонидан жиноят содир этишда фойдаланилган болға судланувчи Ш.Ш томонидан берилганлиги, жиноят содир этилган дўкон ҳам судланувчи Ш.Ш томонидан кўрсатилганлиги, жиноят натижасида ўғирланган буюмларнинг бир қисми судланувчилар Ж.Ж ва Ш.Шларнинг яшаш хонадонидан аниқланганлиги, уларнинг мазкур жиноятни содир этишда иштирок этишганлигини тасдиқлаганлиги сабабли, судланувчи Ш.Ш дастлабки тергов даврида айбига иқрор бўлиб кўрсатма бериб, суд мажлисида дастлабки тергов органи томонидан мазкур кўрсатмаларни босим остида берганлигини, жиноятни содир этилиш жараёни ва унга тайёргарлик кўришда иштирок этмаганлигини билдириб берган кўрсатмаларини танқидий баҳолаб, уларни муқаррар бўлган жазодан қутилиш мақсадида берган деган тўғри хулосага келган.
Биринчи инстанция суди томонидан Ш.Шнинг жиноий ҳаракатлари муҳокама қилиниб, унинг ҳаракатлари Ўзбекистон Республикаси ЖК 169-моддаси 3-қисмининг “а” банди, яъни ўғрилик, хавфли рецидивист томонидан бир гуруҳ шахслар билан олдиндан тил бириктирган ҳолда ўзганинг мол-мулкини яширин равишда бошқа хонага ғайриқонуний равишда кириб, талон-торож қилишда ҳамда Ж.Жнинг жиноий ҳаракатлари муҳокама қилиниб, унинг ҳаракатлари Ўзбекистон Республикаси ЖК 169-моддаси 2-қисмининг “в,г” бандлари, яъни ўғрилик, бир гуруҳ шахслар билан олдиндан тил бириктириб, ўзганинг мол-мулкини яширин равишда бошқа хонага ғайриқонуний равишда кириб, талон-торож қилишда ифодаланган жиноят аломатлари билан тўғри квалификация қилинган.
Ўзбекистон Республикаси Олий суди Пленумининг 2006 йил
3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қарори 3-бандида, жиноят кодексининг
8, 54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши кераклиги ҳақида тушунтириш берилган.
Суд, Ш.Ш ва Ж.Жларга нисбатан жазо тури ҳамда меъёрини белгилашда Ўзбекистон Республикаси ЖКнинг
55, 56-моддалари талабларига риоя қилиб, Ўзбекистон Республикаси Олий суди Пленумининг 2006 йил 3 февраль кунги “Судлар томонидан жиноят учун жазо тайинлаш амалиёти тўғрисида”ги Қарорининг талабларидан келиб чиқиб, жиноятни жазони ўташ даврида содир этганликлари учун уларга нисбатан ЖКнинг 60, 61-моддалари тартибида озодликдан маҳрум қилиш жазоси тайинлаб, асосли хулосага келган.
Бундай ҳолатда, судлов ҳайъати, биринчи инстанция суди томонидан қабул қилинган суд ҳукмини ўзгартириш учун асослар мавжуд эмас деган хулосага келади.
Ўзбекистон Республикаси ЖПКнинг 49713, 49717, 49718, 49725, 49726, 49731, 49736-моддаларига амал қилиб, апелляция инстанцияси судлов ҳайъати
А Ж Р И М     Қ И Л Д И: 
Жиноят ишлари бўйича Мирзо Улуғбек туман судини 2021 йил
30 мартдаги ҳукмининг Ш.Ш.Ш ва Ж.Ж.Жларга оид қисми ўзгаришсиз, судланувчи Ш.Ш ва Ж.Жлар томонидан келтирилган шикоятлар эса қаноатлантирилмасдан қолдирилсин.

